
Abstract

Perhaps the most crucial challenge, at least according to the present writer that
has surfaced in the teaching and learning of Information Technology (IT) in this
country today is the intended reversal of the usage of English as medium of
instruction taking effect in January 2003. As an advocate of Bahasa Melayu (the
National Malay Language) as medium of instruction in IT, this paper aims of
providing concrete evidences as to why the status quo should be maintained. Citing
only the Faculty of Engineering in Universiti Kebangsaan Malaysia, there are
275 MA theses (between 1995-2001) and 14 Ph.D theses (between 1998-2001) in
the field of IT written in Bahasa Melayu. Aside from the inherent capability and
potentials of the language, there is yet other significant cultural construct to be
found especially wher considering that language of a people plays an important
role in the process of founding an intelectual civilization of a nation. This is the
main thrust of the present paper.

Pengenalan

Teknologi maklumat (TM), yang dipopularkan dengan singkatan Inggerisnya IT,
ferutamanya pada oraiig awam, adalah sinonim dengan komputer. Pada mulanya
komputer, sebagai asal kata akarnya, compute (drp Latin: computare), yang
bermakna kira, ialah satu teknologi yang dicipta khas untuk melakukan pengiraaan
dengan operasi tambah, tolak, darab/kali, dan bahagi sahaja, iaitu sebagai alat
bantu untuk ‘meﬂyeleééi‘kan masalah pengiraan dengan lebih cepat terutamanya
yang melibatkan langkali yﬁng‘be_rulang-ulang, yang jika dilakukan oleh manusia
bukan sahaja lambat tefapi m'enjeni'uka_n, dan ada yang mungkin berpuluh tahun
atau mungkin tidak sempat siap hingga ke akhir hayat. Namun, kini istilah komputer
telah berubah maknanya kerana fun gsi dan teknologinya yang amat berbeza dripada
komputer, katalah, sebelum 1980 sahaja, apatah tagi sebelum itu. Dengan begitu
banyaknya keluaran/produk komputeran (sesuatu yang terhasil datipada penggunaan
komputer), maka tidéklah menghairankan jika soalan “apakah komputer?” mendapat
jawaban-jawaban yang mengelirukan. Mulanya ciri komputer adalah pengoperasi
yang mengawal sesuatu, tetapi kini tiada lagi kawalan seperti itu pada pengguna
mesin yang dikomputerkan, malah mesin itu berfungsi tanpa sebarang input
daripada pengoperasi. Jikalau demikian, apakah teknologi maklumat atau TM?

Mengikut British Advisory Council for Applied Research and Development
dalam Report on Information Technology (1980), yang penulis petik daripada Tg.
Mohd et al (1993) dan menterjemahnya di sini, TM ialah

“Disiplin SAKTI (sains, kejuruteraan dan teknologi) serta teknik pengurusan
yang digunakan dalam menangani maklumat dan pemprosesan; kegunaannya;
komputer dan interaksinya dengan manusia dan mesin; dan hal-ehwal sosial,
ekonomi dan budaya yang bersekutu dengannya.”

Jelaslah betapa luasnya TM itu, tetapi sub-bidang yang biasanya ialah sains
komputer, elektronik komputer, kejuruteraan komputer/sistem, komunikasi
komputer, teknolegi komputer, kejuruteraan perisian, kejuruteraan komunikasi,
x berbantu komputer (x = reka bentuk, pembuatan, pembelajaran, instruksi dan
lain-lain), sistem pakar, kepintaran buatan (KpB, atau dipopularkan dengan
singkatan Inggerisnya, Al), sains maklumat, sains perpustakaan dan pengurusan
sistem. Pada amnya TM bolehlah dikategorikan kepada suatu yang bersifat
kejuruteraan atau teknologi yang dirujuki juga sebagai TM liat dan yang lainnya
sebagai TM lembut.

Dalam makalah ini, pendedahan sepintas lalu akan keupayaan TM dan
potensinya dilakukan dengan tujuan menyediakan latar belakang bagi perbincangan
kedudukan pendidikan sains, kejuruteraan dan teknologi (SAKTT) dalam bahasa
Melayu. Perbincangan ditumpukan kepada cabaran dan cara-cara mengatasinya,
jika kita mahu melihat adanya masa hadapan bahasa Melayu dalam sektor
pendidikan di Malaysia.

Ragam Penjelmaan TM

Keluaran/produk dalam bidang TM amatlah pesat berbanding dengan bidang-
bidang lain: kelajuan dan keupayaan komputer dianggarkan dua kali ganda setiap
dua tahun. Komputer yang berkepantasan tinggi dan berkapasiti cukup besar
dinamai superkomputer, iaitu yang mampu melaksanakan berbilion/bermilyar
pengiraan sesaat. Kini sudah ada superkomputer yang dapat melaksanakan melebihi
10 milyar/bilion pengiraan sesaat, walaupun superkomputer yang ada di Malaysia
ialah yang di UTM dan pernah dilaporkan berkemampuan 3 milyar pengiraan
sesaat sahaja (Lihat Berita Harian 10 Nov. 1993), Ini belum lagi diambil kira
apabila nanoteknologi (teknologi berasaskan fizik kuantum) berjaya dihasitkan
dalam masa yang terdekat ini, Pada masa yang sama harga komputer jatuh dengan
pantasnya juga, sehingga membuatkan komputer (nadi TM) semakin cepat mampu
dimiliki oleh lebih banyak pejabat, syarikat, organisasi, dan orang perseorangan.

Kesannya ialah pada pengguna/rakyat: di rumah, di pejabat, di tempat belajar/
mengajar/mendidik/ menyelidik, di tempat perkhidmatan, di tempat riadah, dan
lain-lain lagi. Semua ini mengubah jenis dan ragam permintaan tenaga kerja. Data-
data terkini di negara kita ini berkenaan perkara ini tidaklah dapat diketahui, tetapi
pada tahun 1993 (Computimes, 11 November 1993), agensi yang terbanyak
menggunakan komputer ialah bank, diikuti oleh syarikat-syarikat petroleum dan
gas, dan yang ketiganya sektor awam. Besar kemungkinannya kini (tahun 2002),
kedudukan ini telah berubah, iaitu mungkin yang terbanyaknya ialah di institusi
pembelajaran dan penyelidikan, Komputer kini ada berbagai-bagai bentuk: yang
terpantas dan terbesarnya ialah superkomputer (ada satu sahaja di Malaysia, iaitu
di UTM), yang besar-besarnya dirujuki sebagai kerangka utama (ini tidaklah
banyak), yang sederhana besarnya yang dinamai minikomputer, dan kecil sedikit
dinamai stesen kerja (yang ialah komputer kecil-kecil yang terkenal sebagai
komputer peribadi (komper atau dipopularkan dengan singkatan Inggerisnya PC)
sehingga ada yang bolch diletak di atas riba (lalu dirujuki sebagai “atas riba”) dan
malah kini ada yang boleh digenggam sahaja (lalu dirujuki sebagai “atas telapak
tangan. Pada tahun 1993, NST melaporkan (31 Ogos 1993) PIKOM (Persatuan
Industri Komputer Malaysia) pernah menganggarkan pekerja dalam industri
komputer di Malaysia dalam tahun 1990-an bertambah kira-kira 40% setahun!
Kini statistik ini sudah tidak tepat lagi dan dijangka lebih pesat lagi.

Komputer di rumah, sepertilah di negara-negara yang maju sekalipun,
sebahagian besarnya berupa hiburan dan pendidikan kanak-kanak sahaja, malah
di Amerika Syarikat umpamanya hampir 40% komputer di rumah digunakan untuk
tujuan ini, Sistem multimedia (mikrokomputer yang disediakan dengan CD-ROM
(compact disc - read only memory = cakera padat- baca hanya ingatan, CP-BAHI),
TV, stereo, VCR (video cassette recorder= perakam kaset video, PERKAV), dan
cakra laser) memang sebahagian besarnya disediakan perisiannya di pasaran kini
ialah yang berbentuk hiburan dan pendidikan kanak-kanak. Komputer di tempat
kerja (pejabat) pula kini boleh dikatakan semuanya sudah dapat capaian masing-
masing. Walaupun banyak laporan yang menyatakan para pekerja pejabat di merata
dunia banyak yang menyalah-gunakan komputer di pejabatnya termasuklah untuk
tujuan menyelam di lubuk seks, tetapi tidak syak lagi mereka juga banyak menerima
dan menggelintar maklumat sehingga menyebabkan para pekerja kini mendengar/
mendapat jauh lebih banyak idea dan lebih banyak sudut pandangan terhadap
sesuatu isu, lebih ramai orang mencapai data/maklumat, kepuasan kerja dan pengguna
dan daya pengeluaran meningkat, serta lebih banyak maklumat dikongsi pada segenap
lapisan masyarakat. Satu daripada implikasinya tentulah menjadikan pihak berkuasa,
pemerintah atau organisasi dan sebagainya, perlu lebih bertanggungjawab, telus
dan sekaligus kurang kuasa sakti kerana kejahilan para pekerjanya.

Pada awal-awal tahun 1990-an ramalan dibuat tentang betapanya buku-buku
klasik dan yang terkenal akan dipasarkan dalam cakera, dan CD-ROM menjadi
keluaran industri penerbitan buku. Kini ramalan ini telah menjadi kenyataan kerana
kini perkara itu telah berlaku, dan buku-buku pascasidang dalam bentuk cakera
laser, dan jurnal-jurnal elektronik sejak akhir dasawarsa 1990-an memang semakin
banyak dan kini memang tidak asing lagi. Kehebatan sesebuah perpustakaan
sekarang disukat mengikut kehebatan TM-nya, bukan lagi hanya koleksi buku di
atas rak-raknya. Semua ini menjadikan industri perbukuan/penerbitan tradisi
semakin malap, berada di senjakala, dan telah pun banyak yang gulung tikar jika
tidak bijak mempelbagaikan urus niaganya. Pendidikan jarak jauh yang
menggunakan TM sudah tidak asing lagi, malah Malaysia menjadi penerokanya
di dunia sebelah sini menerusi penubuhan sebuah universiti mayanya, Universiti
Tun Abdul Razak (UNITAR), di Kuala Lumpur itu, lebih daripada 10 tahun yang
lepas lagi. Ini merubah ragam pendidikan dengan hebatnya dan mencabar ragam
klasik pendidikan malah menggugat dasar, misi dan matalamat pendidikan sesebuah
negara. Perkara inilah yang dibicarakan lebih terperinci lagi dalam makalah ini.
Pendeknya, kini yang diwar-warkan ialah segala-galanya menerusi TM, iaitu
dengan menyangkut perkataan e {drp elektronik) pada kegiatan itu seperti dagang-e,
buku-g, jurnal-e, komuniti-e, warga-e, pembelajaran-¢, dan sebagainya (Malangnya,
setiap satunya dipopularkan dengan nahu yang salah seperti e-dagang, e-
pembelajaran dan sebagainya).

Demikianlah sepintas lalu ragam penjelmaan TM yang meresapi ke segenap
kehidupan manusia kini seperti yang diperihalkan dengan kesan penakjuban yang
tinggi oleh Barkume (1993), Hithck (1993) dan Hairuddin (1992, 1997, 1999).
Tidak syak lagi kesan TM yang cukup besar ialah terhadap bahasa-bahasa yang
kecil atau bahasa yang agak besar termasuklah bahasa Melayu (bahasa ke-4 terbesar
di dunia) tetapi sedang membangun, dan kebudayaan sesuatu bangsa yang
membangun atau di negara ketiga. Ini ialah disebabkan ciri-ciri utama TM yang
mengganggu gugat aspek-aspek kehidupan yang tersebul itu seperti yang
dibayangkan di atas. Ada beberapa ciri TM yang memang boleh menjadi ancaman
yang besar kepada perkembangan sesuatu bahasa, walaupun ciri-ciri tersebut boleh
juga menjadi peluang perkembangan bahasa. Ini dibicarakan lebih terperinci satu
persatu di bawah ini.

Dunia Nirsempadan

Satu daripada ciri TM yang selalu disebut-sebut ialah yang meruntuhkan segala
sempadan tradisi komunikasi sehingga melahirkan istilah-istilah yang popular kini
seperti sejagatisme/globalisme, langit terbuka, desa sejagat dan lain-lain lagi yang
memang mudah melemahkan jiwa-jiwa yang tidak kental memelihara sistem nilai

dan kebudayaannya. Barat atau negara maju mengambil kesempatan ini dengan
mengolah pendapatnya dengan bijaknya guna melemahkan lagi mereka yang di
negara membangun atau Negara Ketiga seolah-olah tiada apa yang boleh dan patut
dibuat bagi mempertahankan hak dan nilai sendiri-sendiri. Maka penulis-penulis
seperti penulis Jepun yang terBarat, Kancche Ohmae (1990) dipopular dan
disanjung tinggi sebagai penyata fakta {yang tidak boleh dibuat apa-apa lagi) kerana
karyanya “The Borderless World” (Dunia Nirsempadan), begitu juga dengan
Francis Fukuyama (1992) menerusi karyanya “The End of History” (Berakhirnya
Sejarah), Alfin Toffler (1980) dengan “The Third Wave” (Gelombang Ketiga),
dan Peter Drucker (1993/1995) dengan “Masyarakat Pasca-kapitalis” (terjemahan),
sekadar menyebut beberapa tokohnya. Akibatnya, sesetengah para pemimpin
negara membangun dengan mudah mengalah (sambil menunjukkan
ketangkasannya, kononnya mendahului masa supaya tidak ketinggalan nanti)
seperti cepat-cepat mengadakan dasar peliberalan dalam serba-serbinya,
mengabaikan'nilai-nilai dan cara hidup bangsanya sendiri dengan anggapan nilai
sejagat (yang pasti dari negara maju sekarang) lambat laut akan mendominasi
yang setempat yang mudah diakurinya sebagai kebudayaan sebuah “desa sejagat”
sahaja (“Jika kita tidak akan dapat mengalahkannya lebih baik kita bersekongkol
dengannya sahaja”), mengenepikan bahasa sendiri/nasional dan menggantikannya
dengan bahasa ilmu semasa seperti bahasa Inggeris dengan alasan yang berbagai-
bagai yang sebahagian besarnya diada-adakan atau dongengan sahaja seperti yang
dihuraikan oleh ASASI (1996, 2002), yang lainnya berhujah dengan membuat
andaian yang tidak tepat tentang kesetaraan segala jenis kehidupan dan
kemanusiaan dengan perdagangan antarabangsa.

Bahasa ilmu (khususnya bahasa Inggeris) dan bahasa perkhidmatan kini (juga
dalam bahasa negara naju, khususnya Inggetis itu) tersedia dalam pekej/bungkusan
yang kecil, menarik, murah, mudah, mesra.... dihujung jari sahaja. Satu daripada
implikasi besarnya kepada bangsa yang lemah sekarang ialah pengabaian bahasa
sendiri lagi, kerana kononnya segala-gala sudah ada dihujung jari kita dan cleh itu
kita hanya perlu menguasai bahasa berkenaan sahaja, dan tiada alternatif lain lagi,
melainkan jika kita tidak mahu bersama dengan orang yang maju.

Kepanlaéan TM, iaitu pantasnya sesuatu berlaku atau dilakukan menerusi TM,
dan pantasnya perkembangan ilmu TM itu sendiri membuatkan para pemimpin
kita mabuk dengan kepantasan ini sehingga tidak dapat menilai sewajarnya akan
keunggulan nilai dan kebudayaannya sendiri, lebih-lebih lagi jika mereka itu kurang
mengetahui sains dalam TM itu, Umpamanya, oleh kerana mercka hanya terdedah
kepada perisian dalam bahasa Inggeris sahaja (dan memang benar bahasa Inggeris
mendominasi dunia perisian komputer dan perbukuan yang tiba di negara kita),

